
BAB SATU: 

PENGENALAN 

1.0 PENGENALAN 

Negeri Terengganu sudah tidak asing di mata dunia kerana sumber 

minyak dan gasnya. Begitu juga dalam bidang pertanian, yang 

sememangnya terkenal sebagai negeri yang subur dengan hasil pertanian. 

Kini, Negeri Terengganu melangkah setapak lagi dalam bidang pertanian 

iaitu perusahaan ulat sutera yang merupakan satu lagi industri baru dan 

mungkin yang pertama di negara ini. 

Perusahaan ulat sutera letaknya di Tersat, Hulu Terengganu, iaitu kira-

kira 60 kilometer dari Kuala Terengganu. la dimajukan di situ kerana 

cuacanya sesuai untuk tanaman pokok malberi (makanan ulat sutera). 

Cuaca di situ agak sejuk dan pokok-pokok malberi tumbuh subur di 

lereng-lereng bukit. Kajian yang dibuat telah menunjukkan bahawa 

pokok malberi akan dapat tumbuh dengan baik di Malaysia dan dengan 

iklim yang ada, didapati ulat sutera dapat bertelur 20 kali dalam setahun 

berbanding dengan hanya 4 kali di China. 


